С П О Г О Д Б А

за годишни колективни преговори за усогласување на интересите

во делот на платите за 2014 година

Скопје 2014 година

Врз основа на член 2 од Колективниот договор на  Mакедонски Телеком АД – Скопје (MKT/Компанијата) ,  MKT  и Синдикалната Организација на  Mакедонски Телеком АД - Скопје, како страни во Колективното преговарање, ја склучија следната 

С П О Г О Д Б А

за годишните колективни преговори за усогласување на интересите во делот на платите за 2014 година

Член 1

Двете страни потписници на оваа Спогодба, како страни во колективните преговори, потврдуваат дека врз основа на член 2 од Колективниот договор на Македонски Телеком АД Скопје, а согласно известувањето на Синдикалната Организација на МКТ за покренување на годишните Колективни преговори за 2014 година (бр. 125/1 од 31.12.2013 година) и известувањето од МКТ за прифаќање на Колективните преговори за 2014 година (бр. 01-3634/2 од 16.04.2014 година), Синдикалната организација на МКТ и МКТ ги отпочнаа годишните колективни преговори за усогласување на интересите за 2014 година и како прва тема на преговори, од предложените теми, ја утврдија темата за разгледување на платите во 2014 година.

Член 2

Во однос на прашањето од член 1 на оваа Спогодба, двете страни постигнаа согласност како што следи:

1. Плати во 2014 година

1.1. Утврдување на нов систем и структура на бруто плати во Областа на Главниот Оперативен Директор за приватни корисници на  МКТ за вработените вклучени во продажба кои се опфатени со системот за финансиска мотивација.

Двете страни во однос на ова прашање направија одредени согледувања на фактичката состојба во однос на платите на вработените во Областа на Главниот Оперативен Директор за приватни корисници на  МКТ вклучени во продажба кои се опфатени со системот за финансиска мотивација при што е констатирано дека:   

· Постои диспропорција меѓу вработените кои се на идентични работни места , во однос на постојното ниво на основната бруто плата.

· Принципот за утврдување на исто ниво на основна бруто плата за исто работно место со идентично ниво на сложеност, не е запазен.

· Постои различен систем на наградување на вработените во продажбата кои добиваат финансиска мотивација за продажба (бонус) согласно остварувањето на месечни зададени цели, за разлика од останатите вработени кои имаат цели на годишно ниво.

· Структурата на бруто платата кај вработените во продажбата е различна во однос на останатите вработени заради постоење на месечен бонус (финасиска мотивација за продажба) како резултат на извршување на работата на месечно ниво. 

Како резултат на претходно изнесеното двете страни постигнаа согласност дека :

· Во Областа на Главниот Оперативен  Директор за приватни корисници на  МКТ за вработените вклучени во продажба кои се опфатени со системот за финансиска мотивација потребно е да се креира нов систем на бруто плати.  

· Прашањето за платите во овој организацискиот сегмент ќе се спроведе преку дополнување на Колективниот договор на МКТ со Прилог 1/А - Систем и структура на бруто плати во Областа на Главниот Оперативен Директор за приватни корисници на  МКТ за вработените вклучени во продажба кои се опфатени со системот за финансиска мотивација, кој што е составен дел на оваа Спогодба. 

· Промените кои ќе настанат со воведување на новиот систем и структура на бруто плати во овој организацискиот сегмент ќе се имплементираат во постапка утврдена согласно Законот за работни односи и Колективен Договор.

· Секоја од страните потписници на оваа Спогодба може во текот на 2014 година, во рамките на годишните колективни преговори, да отвори и друго прашање поврзано со платите во 2014 година.

2. Преодни и завршни одредби

Член 3

Оваа Спогодба влегува во сила со денот на нејзиното донесување.

      Одбор на директори на

  Македонски Телеком АД Скопје                                  Македонски Телеком АД Скопје

        Претседател




               Претседател

         Јордан Сандев



                        Оливер Костуранов
